
Ryemejwe n’itegeko nshikiranganji n°530/0273 ryo kuwa10 Munyonyo1994, 

risubiramwo itegeko n°550/029 ryo kuwa6 Ruhuhuma1991 

ICEGERANYO C’UMUHARI UHARANIRA AGATEKA KA 

ZINA MUNTU MU BURUNDI « ITEKA » KU NYIFATO 

Y’AGATEKA KA ZINA MUNTU MU BURUNDI MU KWEZI 

KWA RUHUHUMA 2026  

Mukwibuka umupfasoni  Mariya Korodetta Kwizera, umunyabigega w’ishirahamwe Iteka, 

yabuzwe irengero kuva kuwa 10 Kigarama 2015.Kuva muri Kigarama 2015 gushika kuwa 22 

Ruhuhuma 2026, abantu bashika 859 babuzwe irengero nibo ishirahamwe  Iteka ryamenyeshejwe, 

n’imiburiburi 86 barasubiye kuboneka abandi775 ntibigeze basubira kuboneka. Umugwi 

w’igikorwa c’ishirahamwe ry’ibihugu vyunze ubumwe ku kuburwa irengero waramaze kumenyesha 

Reta y’uBurundi  n’imiburiburi abashika 252 babuzwe irengero1.                                    

Ishirahamwe Iteka : 

 « Ni umunywani w’ishirahamwe mpuza bihugu vyo muri Afrika vyegwa n’agateka ka zina muntu, ni 

umunywanyi akorana n’urunani mpuzamakungu rw’amashirahamwe aharanira agateka ka zina 

muntu(FIDH),  

 Rifise akaranga ko kwihweza imbere y’umugwi wa Afirika uharanira agateka ka zina muntu kuri 

nomero iyerekana  OBS.236 kandi ni umunywanyi wa ECOSOC.  

 rigizwe n’Inani mpuzamashirahamwe 17 ku ntara hamwe n’ibisata 32 ». 

1https://docs.un.org/fr/A/HRC/57/54 

https://docs.un.org/fr/A/HRC/57/54

AGNU   : Inama nkuru y’ibihugu vyunze ubumwe 

ECOFO   : Ishure shingiro 

 CNDD-FDD  : Inama y’igihugu iharanira demokarasi-urunani rukingira  

                                         demokarasi 

CNL   : Ihuriro ry’igihugu riharanira ukwidegemvya 

CNIDH   : Ishirahamwe rijejwe agateka ka zina muntu mu Burundi  

CEEAC   : Ishirahamwe ry’ubutunzi ry’ibihugu vyo muri Afirika yo hagati 

DESC   : Uburenganzira ku butunzi,imibano n’imico kama 

FRODEBU  : Urunani ruharanira demokarasi muBurundi 

FDLR   : Urunani ruharanira demokarasi yo kubohoza u Rwanda  

OPJ   : Inyamiramabi 

OBPE   : Ishirahamwe rijejwe gukingira ibidukikije mu  Burundi 

ONU   : Ishirahamwe ry’ibihugu vyunze ubumwe  

PNB    : Igipolisi c’igihugu c’uBurundi 

RDC   :  Repuburika iharanira demokarasi ya Kongo 

UPRONA  : Urunani ruharanira iterambere ry’igihugu 

VSBGs   : Ihohoterwa rifatiye ku gitsina 

SNR   : igendereza ry’igihugu 

TGI    : Sentare  nkuru 

Ico cegeranyo c’ukwezi kwa Ruhuhuma 2026 kigizwe n’uruvange rw’ivyegeranyo vy’indwi Iteka n’ Ijambo kuva kuri 

nomero 512 gushika kuri nomero 515. Ico cegeranyo cihweza agateka ka zina muntu.Kiragaruka ku burenganzira 

bw’abantu no muri politike hamwe n’uburenganzira ku butunzi, imibano n’imico kama co kimwe n’uburenganzira 

bw’imigwi canecane uburenganzira bw’abana. Ico cegeranyo kirangiza mu mpera n’uguszera hamwe n’ibisabwa. 

Gutyo, agateka k’abantu no muri politike muri kino cegeranyo co muri kuno kwezi kaboneka ugukwirikira : abantu 

35 barishwe harimwo 23 batowe ibiziga, abantu 4 baborejwe igufa,abantu 7 banyurujwe, abantu 4 bakorewe amabi 

afatiye ku gitsina harimwo 3 bafashwe ku nguvu bose bafise imyaka iri musi ya 18. Mu bagize ivyago harimwo 

abagore n’abakobwa11 bishwe, abagore n’abakobwa 3 banyurujwe, abakobwa 3 bafashwe ku nguvu,umugore 1 

yakorewe amabi yo munzu, umumenyeshamakuru w’umugore yahagaritswe yongera arapfungwa biciye kubiri 

n’amategeko hamwe n’abana 11 bishwe. Imbonerakure, abapolisi, abo mu ntwaro  n’abasirikare hamwe n’abandi 

bantu batari kure y’abanywanyi b’umugambwe uri ku butegetsi CNDD-FDD baradomwako urutoke nk’abikekwa ko  

menshi muri ayo mabi ku gateka ka zina muntu n’ubwicanyi. 

 

   

 Igicapo 1: Ikigara cerekana amabi akomeye y’ihonyangwa ry’agateka ka zina muntu no muri politike  

vyibonekeje mu Burundi mu kwezi kwa Ruhuhuma 2026.  

Ico kigara kiri hejuru cerekana imigwi 5 y’amabi  mu ntara 5 zitandukanye z’igihugu harimwo Gitega yagize   aho 

agateka kazina muntu kahonyanzwe gusumba izindi ku ncuro 19 zikwiza abantu 19, hagakwirikira Bujumbura ku 

ncuro 11 zikwiza abakozweko 15 hagakwirikira Burunga incuro 9 ku bantu 12, hagaca haza Buhumuza na 

Butanyerera ku ncuro 4 imwe imwe, ku bantu 5 i Butanyerera, hamwe na 4 i Buhumuza. 

Gutyo,muri kuno kwezi kwa Ruhuhuma  2026 kwa kino cegeranyo, umuhari  Iteka waharuye 55 bakorewe amabi 

ku gateka k’abantu no muri politike ku butaka bwose bw’igihugu. 

 Ayo mabi agabuwe ahanini ugukwirikira: abantu 35 bishwe,abantu 7 banyurujwe, abantu 4 bakorewe amabi 

afatiye ku gitsina, abantu 4 baborejwe igufa na 5 bahagaritswe biciye kubiri n’amategeko. 

  

 

I.1. IKIGARA CEREKANA AMABI AVURWA Y’IHONYANGWA RY’AGATEKA K’ABANTU NO 

MURI POLITIKE.  



Igicapo 2 : Igicapo cerekana ahanini abikekwa ko amabi y’ihohoterwa ry’agateka k’abantu no muri 

politike vyabonetse mu Burundi mu kwezi kwa Ruhuhuma 2026  

I. INTANGAMARARA (Ibikurikira) 

Kubw’igicapo, kumabi yose yatororokanijwe muri iki kiringo c’ukwezi kwa Ruhuhuma 2026, ivyakozwe n’abantu 

batamenyekanye ari ku rugero rwo hejuru ku ncuro 23, hagakurikira Imbonerakure ku ncuro 8, hanyuma umugwi 

« abandi »nko mu bigenga harimwo abadandaza, amabi yo mungo harimwo amabi afatiye ku gitsina ku ncuro 5, 

incuro 2 zagirizwa igipolisi, incuro1 abasirikare, incuro5 z’abihora. Twomenyako muri ayo mabi harimwo incuro 6 

hishwe abana. 

Uwo uri wese ubahirizwa 

II.1. UBURENGANZIRA BW’ABANTU NO MURI POLITIKE  

UBurundi buri mu bihugu vyashize umukono ku masezerano mpuzamakungu yerekeye uburenganzira bw’ukwigenga 

na politike(1965) hamwe n’amategeko yaryo mpfatakibanza (1976) ntabanduka  kuwa 9Rusama 1990,icatumye mu 

ntumbero yo kuyashira mungiro,uBurundi bufata ingingo ingingo mu mategeko abugenga nko mw’ibwirizwa shingiro 

ryo kuwa 7 Ruheshi 2018(Itegeko kizigenza) mu ngingo yaryo 19 ivuga koamategeko yose yasomwe kandi agashigwaho 

n’amategeko mpuzamakungu yashizweko umukono ko ashizwe ashizwe mw’iryo bwirizwashingiro,amategeko arishira 

mu ngiro yarashizweho nko mw’itegeko mpanavyaha ryo kuwa 29 Kigarama 2017 no mw’itegeko rishira mungiro 

ibihano ryo kuwa 11 Rusama 2018 hamwe n’ayandi mashirahamwe akingira agateka ka zina muntu mu Burundi 

yarashizweho. 

II.1.1.UBURENGANZIRA KU BUZIMA 

II.1.1. 1. UBWICANYI BUTEGUYE 

Mu kiringo c’iki cegeranyo,incuro zose hamwe zishika 31 harimwo abantu 35 bishwe ,haharuwe ibiziga 23 vyatowe, 

vyatohojwe n’umuhari Iteka mu gihugu cose, mubapfuye harimwo abagabo 24 hamwe n’abagore 11. Intara zakozweko 

cane zikurikirana uku: Gitega hishwe abantu 16, igakurikirwa na  Burunga ku bantu 8 bishwe ,hanyuma Bujumbura 

kubantu 6. Butanyerera hishwe abantu 4, hamwe na Buhumuza iza ubwa nyuma ku muntu 1 yishwe. 

Twobamenyeshako muri abo bishwe harimwo abana 10. 

Uburorero buvyerekana:   

AK1: Umusirikare azwi kw’izina rya Harushimana Nestor, ari kw’izamu ku muhana w’umuhuza w’abarundi 

Laurentine Kanyana, uri ku mutumba Kamabuye  murimkaratiye Sororezo, zone Nyakabiga, komine Mukaza,intara 

ya Bujumbura, yararashe kandi arica umusore kuwa 5 Ruhuhuma 2026 hafi y’isaha zine z’umurango,imbere yo 

guhunga. 

Kubw’amasoko yaho,umusirikare,buca biba kuwa 4 Ruhuhuma2026,hari habaye imishwano n’umunyagihugu yitwa 

Ndorera mu bunywero. Inyuma yo gushwana,abo bagabo babiri boba barasubije hamwe barasabana ikigongwe 

mbere baranasubira gusangira inzoga,ivyasa nuko ivyabaye vyaheze. Ibitari vyitezwe,umusirikare yoba yaragiye mu 

gatondo ka kare ko kuwa 5 Ruhuma 2026  I muhira kwa Ndorera yipfuza amubona. Atamusanzeho,yaciye ahura 

n’umuhungu wiwe NISHIMWE Jediah, umusore  yoba yaramenye ko uwo musirikare yari mu mishwano 

bagiriraniye na se buca biba. 

II.1.1. 1. UBWICANYI BUTEGUYE (Ibikurikira ku rupapuro 7) 

Amahane akomeye yaciye atangura hagati  yabo bantu babiri,aho umusore yoba yarabajije umusirikare icatumye 

bashwana na se wiwe. 

Bidatevye,bintu vyateye biba nabi cane hanyuma umusirikare aca arasa Jediah,amwiciraho, imbere yo guhunga. 

Bumvise urwamo rw’inkoho,ababa muri karatiye baciye baja mw’ibarabara,birerekana akababaro kabo hamwe 

n’agashavu. Abakorana n’uwo musirikare yakoze ibara boba baragerageje kumukingira,ariko indongozi mu 

gisirikare  zarashashitse hama baca baramuhagarika. 

Abanyigihugu baho,bakiri mu mubabaro,basaba ubutungane ko bwokora hanyuma umusirikare ahanwe hakurikijwe 

amategeko.Ku ruhande rwiwe,uwutwara ingabo muri zone yemeje ko urubanza rwiwe ruzocirwa vuba n’ubutungane 

bw’igisirikare,hakurikijwe intambuko zihari. Yaranahamagariye abanyagihugu hamwe n’umuryango wabuze 

kufatana munda,abemerera ko ukuri kuzoja ahabona kubijanye n;urwo rupfu rubabaje. 

Ak2: Inkuru yashikiriye ishirahamwe Iteka kuwa en 4 Ruhuhuma 2026, ivugako ibara ryaguye kubw’ingaruka  

zikomeye z’ubutungane bubi hamwe n’abantu vyabaye kuwa 28 Nzero ku mutumba na zone Buhindo,komine 

Cibitoke,mu ntara ya Bujumbura. 

Jean-Pierre Ntahiraja w’imyaka 40 kandi ni se w’abana 4,yarapfiriye mw’ibohero rya zone inyuma yo gufatwa  

kubera amahane bafitaniye n’uwo bubakanye.  Iryo bara ryrateye agashavu mu banyagihugu hanyuma bivyura  

impari ku mabi akorerwa muguhagarikwa.   

Kubw’amasoko menshi yaho ahurira hamwe,ibintu vyabaye mugihe uwo yapfuye yaramaze iminsi bashwana 

n’umugore.  Imbonerakure 2 batazira Ndakurasa na Kazoviyo boba baraje gutabara I muhira muri uwo muryango. 

Boba barafashe n’inguvu nyinshi  n’inguvu Jean-Pierre Ntahiraja, baramuboha kandi baramukubita 

cane.baranamukomeretsa.Yakomeretse cane  kandi adashobora kuvuga,uwo mugabo yajanywe mw’ibohero ya zone 

Buhindo,ata buvuzi nabumwe aronse. Bukeye bwaho,bamusanze yacikanye mu cumba yarimwo,imbere  yuko 

aronswa ubuvuzi na bumwe. 

Agashavu k’umuryango hamwe n’ubutungane 

Ubimenye,umuryango w’uwo yapfuye waciye ushika aho vyabereye n’umubabaro mwinshi bivanze n’umwiheburo. 

Abamwegereye boba baragerageje kuja gufata izo mbonerakure zibiri zagirizwa kumukubita,baciye bahunga imbere 

yuko bahashika. 

Abajijwe n’indongozi,umupolisi ajejwe gucunga ibohero yavuzeko uwo yapfuye bamumuhaye atansiguro yaba 

ivyerekeye ivyatumye ahagarikwa,haba n’uburwayi bwiwe. Bagiheza amatohoza ya mbere,uyo mupolisi yaciye 

apfungwa kubera atatabarije umurwayi. 

 Umugore w’uwo yapfuye,ariwe bari bafitaniye amahane mu rugo,yabaye intandaro  y’iryo pfungwa,nawenyene 

yarahagaritswe kumvo z’ amatohoza. Umuryango wabuze,ushigikiwe n’ababanyi,usaba kuhagarika vyihuta izo 

imbonerakure 2 zikekwako icaha zahunze hamwe no kubashengeza imbere y’ubutungane,kugira ngo haboneke 

umuco kucatumye uwabo apfa. 

Kubw’amasoko yaho,musitantere hamwe na Komiseri wa komine Cibitoke,Éloge Najeneza, yaremeje ko intwaro zo 

muri komine zikorera hamwe n’igiporisi ndetse n’inzego z’ubutungane.  

Yemerako umuntu wese yoba ari muri ubwo bwicanyi  bazomenyekana ,bagafatwa hama bagakurikiranwa nk’uko 

amategeko abitegekanya. 

Mukurindira ikizova mu matohoza,Iryo bara rivyura amakenga kuvyerekeye  ukwubahiriza agateka kazina muntu, 

kugukoresha igikenye birenze hamwe n’ukuntu amabohero ameze mu Mazone amwe amwe y’igihugu. 

II.1.1.2. ABANTU BANYURUJWE CANKE BABUZWE IRENGERO 

Ibwirizwa shingiro ry’Uburundi riremerera abantu bose gucirirwa urubanza co kimwe, hamwe n’ukumvirizwa 

n’ugucirwa urubanza mu gihe cemewe n’amategeko, nkuko ingingo ya 38 ibivuga. Umuhari Iteka waharuye abantu 

7  banyurujwe harimwo umugore 1 hame n’abana bato b’abakobwa.Mu ntara ya Bujumbura hanyurujwe abantu4, I 

naho Burunga hanyuruzwa abantu3. 

Uburorero buvyerekana:   

AK1: Amakenga menshi niyo ari ku mutumba Mutwana, muri zone Butezi, muri komine Musongati, mu ntara 

yaBurunga, inyuma y’iburwa irengero ry’agakobwa k’imyaka 8. Ni Sarah Shurweryimana, umunyeshure wo mu 

mwaka wa 2 kw’ishure nshingiro rya Mutwana.  

Umwana ,nyina wiwe arwaye mu mutwe,yarezwe  kw’aba sekuru bavyara nyina, Kabura Angèle na Birabona 

Salvator. Kubw’umuryango,ako gakobwa yabonetse iryanyuma kuwa 11 Ruhuhuma 2026, asohotse 

kw’ishure.Ntiyasubiye gutaha muhira kandi ntiyasubiye kuboneka kuva ico gihe.Ababa kuri uwo  mutumba bagiriza 

umukuru w’umutumba Mutwana,    Vincent Nemerimana, ko ashoba kuba ari muri iryo nyurunzwa. Bamwe muri bo 

bemeza ko bamubonye atwaye uwo mwana n’ipikipiki umusi biba. Agahungu gato gasa n’akatavukana nako gakobwa 

koba karabonye uko vyagenze,ariko ntikumvirijwe n’igiporisi,gushika ubu kubw’abahegereye.  

Kuwa 14 Ruhuhuma,Vincent Nemerimana yoba yararengukijwe muri komisariya ya Giharo, hafi y’isaha indwi 

z’umutaga,imbere yo kurekurwa uyo munsi nyene.Umuryango uranegura ukwo kwidegemvya bamuhaye mugihe 

umwana n’ubu ataraboneka. Ba sekuru bavuga ko bituye abajejwe intwaro hamwe n’ishirahamwe  FVS 

AMANDE,ijejwe kukingira agateka k’abana. Bemeza ko ata ntambwe n’imwe iboneka birashikako gushika ubu.    

Ku rundi ruhande,amasoko yaho ,arashikiriza ivyagiriji bikomeye muri ako karere gahana urubibe na Tanzaniya.  

Abantu bamwe bava muri Tanzaniya barasahurwa,hanyuma bakicwa imbere yo gutabwa mu mazi y’uruzi muri 

Maragarazi. Abatware b’umutumba Mutwana, Vincent Nemerimana n’uwo bakorana wo ku mutumba Kibimba, 

Zacharie Barutwanayo, baravuzwe nk’abarongoye umurwi utega imitego abo barundi. Gushika aho,nta matohoza 

namwe yigeze aba  haba mu  ndongozi zo mu ntwaro haba mu giporisi ,haba na parake yo mu Rutana,naho hari 

imikeko myinshi yavuzwe mu karere. 

Imitumba vyerekeye itumbereye ku rubibe rwa Tanzaniya,niyo nzira abarundi benshi bacamwo bavuye Tanzaniya 

mu ntumbero yo kurondera ibiraka. Ukwo kuri kwongereza amakenga y’abahaba basaba amatohoza 

yimbitse.Umuryango wa Sarah bafise ubwoba ko umwana wabo yoba yarajanywe muri Tanzaniya kandi bagatera 

akamo indongozi kugira bashiremwo inguvu mukurondera kugira bamutore akiri mu zima hanyuma asubire 

kw’ishure.Gushika uwo munsi,ntamakuru namwe yo mu ntwaro arigera avuga aho amatohoza ageze kuvyerekeye 

iburwa irengero ry’uyo mwana,ndetse no ku mwikeko yashikirijwe n’amasoko yaho. 

II.1.1.2. ABANTU BANYURUJWE N’ABABUZWE IRENGERO (Ibikurikira ivyo ku rupapuro9)  

Ak2: Kuva kuwa 25 Ruhuhuma 2026, kw’ibarabara Muyinga,muri zone Rohero, muri komine Mukaza, mu ntara ya 

Bujumbura impande y’ibiro vya  CNIDH, Chadia Mukaremera, ajejwe kugira isuku mu murwi w’igihugu wigega 

(CNIDH), aba murirésidant muri karatiye Nyakabiga I, kw’ibarabara rya 13,muri komine Mukaza, mu ntara ya 

Bujumbura yarabuzwe irengero. 

Kubwa Musenyeri Martin Blaise Nyaboho arongoye CNIDH chadia yaravuganye n’uwo bakorana kuri terefone imbere 

y’uko aburwa irengero.  

Umuryango wiwe hamwe n’abo bakorana bararondeye ahantu henshi,ariko ntibamutora.Bashikiriza ko bafise 

amakenga menshi  ku mutekano wiwe kandi basaba amatohoza yigenga kw’ibura ryiwe. 

Umukuru waCNIDH  nawe nyene amenyeshako ata makuru yiwe afise kuko terefone yiwe,kuva uyo munsi,irazimije 

kandi igiporisi kivuga ko amatohoza ariko arakorwa kugira batore uwo mukozi wa CNIDH. 

Umuhari Iteka  warondeye kumenya uwamuterefonye ico gitondo,ko ryari irya mbere canke ko bahora bavugana, 

kandi warabandanije urondera kumenya  nimba uwo yabuzwe irengero yarafitaniye ingorane n’abo bakorana ku kazi. 

Amakuru twaronse amenyeshako yari umugore w’imico myiza ku kazi,iyo asivye vyaraboneka,arico gituma 

iminsi yose mu gitondo abo bakorana  bama bamuterefona kugira bamwunguruze. 

Uwo munsi ni umupfasoni BAKAMIRIZA Chantal, umunyamabanga mukuru yari yamuhamagaye,yabikora kenshi 

nk’abandi bakorana ku kazi. Terefone ngendanwa y'uwo yabuzwe irengero yaherutswe iryanyuma  mu karere ka 

Nyabugete Kandi igitangaje,igendereza ry'igihugu ryari ryamaze gufata ingingo yo kuja gusaka ariko munyuma 

barabihevye .Umuhari Iteka uribaza igituma! 

II.1.1.3. UBURENGANZIRA BWO KUBAHANA MURI VYOSE 

Ibwirizwa shingiro ry’u Burundi mu ngingo yaryo ya 21 ritomora ko  "Nta numwe yoborezwa igufa haba gupfungwa 

canke canke gufatwa bunyamaswa,ugufatwa mpiri canke guturubikwa". Kuri ivyo hiyongerako itegeko n°1/04 ryo 

kuwa 27 Ruheshi 2016 rikingira aba abahohoterwa kandi rirategekanya ingingo zo gukingira agateka ku mutima no 

kumubiri.Ivyo bikerekana neza ukwiyemeza kw’igihugu  gukingira abanyagihugu baco. 

Uwo uri wese ubahirizwa 

II.1.1.3.1.UGUKUBAGURA, UGUPFUNGWA, GUFATWA BUNYAMASWA HAMWE 

N’AYANDI MABI ATAGIRA  

Bose hamwe, abantu 4 barakubaguwe mu gihugu cose mu gihe c’iki cegeranyo.Abakorewe amabi baharuwe mu ntara 

ya  Buhumuza ku bantu 3 na Gitega ku muntu umwe.  

Uburorero buvyerekana:  

Ak1:  Mw’ijoro ryo kuwa 21 Ruhuhuma 2026 muri karatiye  Sanzu III, ya komine Ruyigi, mu ntara ya Buhumuza, 

Clovis Kwizera wo muri iyo karatiye yarakubiswe n’urwaruka rw’imbonerakure harimwo Isaïe 

Nsengiyumva,arongoye Imbonerakure muri Karatiye Sanzu, Jimmy, Eliudi na Claude bamwagiriza kurenza 

amasaha yo kwugara ubudandarizo bwiwe. 

Clovis Kwizera ubu ari mu bitaro bikuru vya Ruyigi mu cumba nomero 12 mu buvuzi bwo mu bitaro.Muri abo bakoze 

iryo bara,ntanumwe yahagaritswe gushika ubu kandi abanyagihugu  bo muri karatiye Sanzu basaba ko ubutungane 

bwokora ico bujejwe cane cane ko atari irya mbere izo mbonerakure zivugwa muri ubwo bubisha. 

Ak2 :  Kuwa gatatu,igenekerezo rya 4 Ruhuhuma 2026,ku gacimbiri Nyamugari,umutumba Rusagara,zone 

Kigamba,mu ntara ya Buhumuza,uwitwa MAJAMBERE Fidele yaraguye mu mutego w’abagizi ba nabi hafi y’isaha 2 

z’ijoro aho yari atashe avuye ku mugwa wa kigamba uri ku mugwa mukuru wa zone Kigamba(yahoze ari komine 

Kigamba). 

Ashitse nko ku metero 50 yo ku muhana iwe,uwo yashikiwe nayo mabi yaguye mu mutegeko  w’abagizi ba nabi 

munyuma abo banyuma baramutemye n’imipanga ku mutwe,mu maso,kw’izosi n’ahandi. 

Abo bagizi ba nabi bari binyegeje mw’ishamba riri mw’ako karere rigizwe n’imikaratusi vy’uwitwa Ferdinand. Abo 

babisha barahunze inyuma yogukora iryo bara kubera abanyagihugu baho baciye bashwabaduka inyuma yukwumva 

urwamo w’uwo yakorewe ayo mabi. 

MAJEMBERE Fidèle yajanywe ku bitaro vya komine  Kigamba aho ariko aravurirwa. Muri abo bagizi ba nabi,Fidele 

yarashoboye kumenyamwo  NDUWIMANA Calixte kandi uyu nawe yarahagaritswe bukeye bwaho. Ubu ari 

mw’ibohero rya zone Kigamba aho inyamiramabi iriko irakurikirana urubanza rwiwe. Uwikekwa ko iryo shano,yama 

yavuzwe mu mabi nk’ayo.Twobamenyesha koNDUWIMANA Calixte ari mu ndongozi z’urwaruka rw’imbonerakure 

kuri uyo mutumba. Kubw’uyo yahuye n’ivyago ,nta mugambwe n’umwe wa politike arimwo mugabo imbere ya 

2015,yari umunywanyi w’umugambwe MSDmuri komine Kigamba kandi yari mu ndongozi z’uyo mugambwe ku 

mutumba Rusagara. 

Urwaruka rw’imbonerakure ruradomwako urutoke kubera ari bo bakizura mw’ijoro muri ako karere. Abanyagihugu 

basaba indongozi hamwe n’abajejwe umutekano ko komeza umutekano. 

II.1.1.3.1. IHOHOTERWA RIFATIYE KU GITSINA/UGUFATA KUNGUVU 

Mu kiringo c’iki cegeranyo,umuhari Iteka waharuye abantu bane bakorewe amabi afatiye ku gitsina harimwo 

abakobwa 3 bafashwe ku nguvu kandi bakiri bato ku bw’itegeko ry’Uburundi kubera bari musi y’imyaka 18.  Abagize 

ivyo vyago bose ni igitsina gore. Intara ya Gitega yarakozweko cane ku bantu 2,Burunga na Butanyerera imwimwe 

hafashwe ku nguvu umuntu umwe. 

Uburorero buvyerekana:   

Ak1: Kuwa 26 Ruhuhuma2026,ku mutumba Rubuye,zone na komine Ngozi, mu ntara ya Butany erera, agakobwa 

k’imyaka 9 aba muri karatiye Rubuye mu gisagara ca Ngozi,umukobwa wa M.S na B.V, yarafashwe ku nguvu kandi 

arakomeretwa n’abantu bataramenyekana. Kubw’amakuru twaronse,buca biba hafi y’isaha umunani 

z’umurango,agakobwa gatoya karanyurujwe n’abantu batamenyekanye ari muhira. Niho umuryango wiwe watangura 

kumurondera. Yatowe n’abarengana bukeye bwaho mu gitondo yataye ubwenge kandi yicaye impande y’itongo 

ry’abapfuye riri mu mwongawa Vyegwa. 

Benshi barababaye ,bakibaza ko vyoba ari ibijanye n’ibirozi canke ko boba ari abagizi ba nabi  

AK2: Kuwa 23 Ruhuhuma 2026,ku mutumba Gahweza, muri zone na komine Kiganda, mu ntara yaGitega K. E. afise 

imyaka 14,ava kuri uyo  mutumba yarafashwe ku nguvu na Nkezimana Viateur, afise imyaka , yunguruza abantu 

kw’ukinga kandi ava muri komine Matongo, mu ntara ya Butanyerera muri        komine Kiganda. 

Uwafashwe ku nguvu yari wenyene muhira,mugihe nyina wiweyari mu mirima,umuhungu yaciye aza bunonyene aca 

amufata ku nguvu.Uwo mwana yarakomye induru  ariko ntanumwe yaje kumutabara.Agarutse,nyina wiwe yaciye 

abona ivyabaye hanyuma bunonyene aca ahamagraraigiporisi kimwegereye hama uwagirizwa icaha aca ajanwa 

mw’ibohero ry’igiporisi  c’i Kiganda. Uwo yashurashujwe yaciye ajanwa ku bitaro vy’i Kiganda kandi ibipimo 

vyaremeje ko yafashwe ku nguvu. Uwakoze iryo bara aherutse kwungururizwa mw’ibohero rikuru rya Muramvya 

kuwa 28 Ruhuhuma 2026. 

Uwo uri wese ubahirizwa 

II.1.2. UBURENGANZIRA KU MWIDEGEMVYO 

II.1.2.1.UGUHAGARIKWA BICIYE KUBIRI N’AMATEGEKO 

Kuva kuwa 18 Ruhuhuma 2026,abamenyeshamakuru 2 bazwi kw’izina rya Olivier Manirambona na Aline 

Niyonizigiye, afata amasanamu kandi yonsa w’ikimenyeshamakuru Jimbere, barapfunzwe mu mabohero yo muri 

zone  Ngagara, mu ntara ya  Bujumbura.  

Kubw’amasoko yaho,abo bamenyeshamakuru bahagaritswe na parake ya Ntahangwa mugihe bariko bakurikirana 

ishirwa mu ngiro ry’urubanza rw’itongo rumaze imyaka 21, rwahawe sentare nkuru ya Ntahangwa,iri mu buraruko 

bw’igisagara ca Bujumbura,umurwa mukuru w’ubutunzi w’Uburundi. Abo bamenyshamakuru babiri barapfunzwe 

barikumwe n’umwe wo mubafitaniye amatati Siméon Ngenzebuhoro, yahoze ari umushingamateka. Kuri uyu wa 

kane,kuwa 19  Ruhuhuma 2026, abo bapfungwa 3 bararengutse munrubanza rw’ikibiriraho, rungururijwe kuri uyu 

wa gatanu kubera kubura uwuburanira Ngenzebuhoro.  Ikinyamakuru Jimbere carandikiye umushingwamanza wa 

Ntahangwa kugira kimusabe kurekura abo bamenyeshamakuru ariko ntanyisu yabonetse uyo musi. 

Uwurongoye ikinyamakuru  Jimbere, hamwe n’abandi bakorera ibimenyeshamakuru mu Burundi baranegura iryo 

hagarikwa ridakurikije amategeko,bibutsa ko abo bamenyeshamakuru ata tegeko na rimwe bahonyanze kandi ko 

bariko bakora akazi kabo ko kumensha inkuru bigenga. Ipfungwa rya Aline Niyonizigiye, ryamutandukanije 

n’umwana wiwe,ntiryemewe n’amategeko kandi riteye ku biri n’uburenganzire nshingiro bw’agateka kumugore 

hamwe n’umwana. 

Iyo tariki nyene,abandi bamenyeshamakuru 3 barahagaritswe handuma bapfungwa amasaha arenga 8 mu Kigo 

c’igendereza SNR i Bujumbura,mu gihe , bakurikirana urugendo Umukomiseri w’umunyaburaya d’Hadja Lahbib 

ajejwe kunganisha  ,gutegura hamwe no guhangana n’ibihe bitoroshe. Bahamagawe mu kigo c’ubushikiranganji 

bw’Uburundi bw’imigenderanire,baciye bajanwa mw’ibohero ry’igendereza imbere yo kurekurwa hafi y’isaha zitatu 

z’ijoro. Abo bamenyeshamakuru bigenga ni : Nitanga Tchandrou, Papy Amani hamwe n’uwugendesha imodoka yabo. 

Kuwa 20 Ruhuhuma2026,abo bamenyeshamakuru 2 b’ikimenyeshamakuru Jimbere nabonyene bararekuwe 

vy’agateganyo n’umushikirizamanza wa Repuburika Eraste Ndayiragije ; yashikirije ko bafashe amajwi imbere y’uko 

abacamanza bashika aho bashira urubanza mu ngiro kandi ko bazobahamagarwa bikenewe.Abamenyeshamakuru 

b’abarundi bariyamiriza iyo ngendo yo gukubagura abakozi b’ibimenyeshamakuru kandi bagasaba ko amategeko 

yokubahirizwa kugirango haboneke umwisanzuro mu kumenyesha amakuru mu Burundi. 

Kuri bose hamwe, incuro 2z’abahagaritswe badakurikije amategeko zaraharuwe mu gihugu cosemu kiringo c’iki 

cegeranyo. Bose hamwe,abantu 5 barahagaritswe. Abahagaritswe bose baharuwe mu ntara ya Bujumbura  

Akarorero kavyerekana:   

Uburenganzira ku butunzi,imibano n’imico kama bufatwa nk’uburenganzira bwo ku rugezo rwa kabiri,buri mu 

masezerano mpuzamakungu ajanye n’uburenganzira bw’ubutunzi,imibano n’imico kama.Uburundi bwaremeje ayo 

masezerano kuwa 14 Ntwarante 1990 kandi bwarayashize mw’ibwirizwa shingiro ryo mu 2018, nko mu ngingo ya 19. 

Ico ubwo burenganzira bwiharije ni uko bushirwa mu ngiro intambwe ku yindi,bitandukanye n’uburenganzira  

bw’abigenga na politike. Ama Reta yabushizeko umukono,harimwo Burundi, yiyemeje gushira mungiro ubwo 

burenganzira bivanye n’uburyo bafise. 

II.2.1. IHUNGABANA RY’UBUTUNZI. 

Ihonyanga ry’uburenganzira bw’ubutunzi muBurundi muri Ruhuhuma 2026 ryerekanywe n’ibintu vyinshi.Itangwa 

ry’ifumbire FOMO ryarahagaritswe i Bururi,intara ya Burunga,kuwa 11 Ruhuhuma 2026,kubera akaguma 

k’abarimyi,banegura intwaro babona ko irenganya. 

Abarongozi baho barikumwe n’ubuyobozi bwo mu ntara y’uburimyi barahagaritse gutanga ifumbire kubera ibisabwa 

n’ubushikiranganji bw’uburimyi bitubahirijwe.Mu ntango,bategerezwa gushikira ubwambere abarimyi bafise 

baheraniwe,ariko abarongozi baho basavye ubuhinga « mu rudavagi » kuri bose.Ivyo vyazanye agashavu k’abarimyi 

bari barindiriye ivyo baheraniwe,bateguye akaguma.Kubera urwo ruhagarara,ugutanga vyarigijwe imbere,kubera 

kandi hatari n’ububiko,ku matoni 30 yonyene ahari ya FOMI.Ivyo vyari gutyo mu ma zone ya Bamba na 

Muzenga,aho ugutanga bitaratangura. 

Muri komine Matana,amategeko y’ubushikiranganji asa n’ayubahirijwe,kubera abarimyi bari baheraniwe bararose 

ubwambere.Iruhande,ingingo ya komine yo kuwa 100 Ruhuhuma 2026 irabuza kugurisha ibigori iBuganda, 

bikazana agashavu kenshi mu barimyi bo mu mazone Ndava na Buganda.Bafata ko iyo ngingo,igamije kurwanya 

ubusuma bw’ibigori,inyegeje inyungu za bamwe bamwe,nk’imirima y’abarongozi baho yeze.Abarimyi bemeza ko 

bashize ubutunzi bwabo muri ico giterwa kandi ubu babujijwe gushora umwimbu wabo,ico bafata ko ari 

uburenganzira shingiro. 

Vyongeye,barindiriye guhembwa na ANAGESA ku bigori haciye umwaka bayihaye. 

Abahaba basaba gusubiramwo ingingo hamwe n’ibiganiro hamwe n’abarongozi.Musitanteri wa komine Bukinanyana 

arasigura ingingo nk’uko iriho ku nyungu z’abarimyi kandi arahakana ko harimwo akamwana wa mama.Ivyo bizana 

uruhagarara ruboneka muri komine aho ibigori gikomeye mu butunzi bwaho kandi kibeshejeho imiryango. 

II.2.2. UBURENGANZIRA KUNDERO 

Uburenganzira ku ndero mu Burundi bwaranzwe mu kwezi kwa kabiri 2026 n’ibintu vyahungabanije ubwo 

burnganzira nk’abanyeshure bo mu ntara ya Burunga babandanya baja mu bikorwa vya poritike,bigatera akababaro. 

Kuwa gatandatu,igenekerezo rya 7 Ruhuhuma 2026,abanyeshure benshi babujijwe gukurikirana ivyigwa kugira 

bakire umupfasoni w’umukuru w’igihugu Angéline Ndayishimiye,mu birori vyo kwinonora imitsi. Amategeko 

yatanzwe ku mashure avuga ko kizira gutonda kw’ishure. Abana,cane cane abo mu mashure matomato,batondeshejwe 

kugira bakomere amashi umupfasoni w’umukuru w’igihuu ata mwambaro w’ishure bambaye. Ivyo vyarababaje 

abavyeyi hamwe n’amashirahamwe,banegura ihonyagwa ry’uburenganzira bwabo ku ndero hamwe n’ihutagizwa ku 

banyeshure ritemewe.Emmanuel Manuma, wo muri FENASB, yarateye akamo kuri iyo ngendo Isubiza inyuma 

akanovera k’indero. Abanyeshure bo  kw’ishure ry’imyuga (ETMA) boba barajanywe i Gitega kugira baje mu nama 

y’umugambwe CNDD-FDD, bikakagarukana icuka c’ubwoba mu  bigisha,biketswe mukumena amabanga. Ico 

cuka,kirateye ikibazoKu burenganzira bw’abana ku ndero mu Burundi. Igisata c’indero carasubiye inyuma kubera 

igenda ry’abigisha besnshi,ingaruka y’intwaro mbi ya Evariste NDAYISHIMIYE.Muri2026,igihugu gifise umwimbu 

uteye ubwoba  n’abanyeshure bafise ubumenyi buri hasi cane,inkurikizi y’itunganywa rihari.    Mu gice ca mbere 

c’umwaka w’ishure 2025-2026 ryakozweko no guha amabanga abigisha benshi mu vyicaro bishasha mu ntwaro zo mu 

makomine.  

Ibiharuro ngereranyo bivugako hafi ibibanza 500 bitagira abigisha mu mashure.Abigisha benshi bahungira hanze 

barondera aho ubuzima bugendeka,nko muri Kenya, Zambiya na  Ouganda. Kuva 2025,abigisha barenga 150 

baramenyekanye ko bataye akazi mu ntara ya Bujumbura, naho babuza gutanga ivyo bitigiri. Muri zone imwe 

II.2.2.UBURENGANZIRA KUNDERO (Ibikurikira ku rupapuro14) 

yonyene ya Rugajo, abigisha 5 barataye akazi muri Nzero na Ruhuhuma 2026.  

Ukwezi kwa Ruhuhuma 2026 hategerezwa gushirwaho inzego mu makomine,ariko kubura umwitwarariko w’igisata 

c’indero birabandanya. 

Kubera kubura abigisha,igisata c’indero gihakwa  kugenda mazimayongo. Ibintu vyunyuwe n’igenda rigoye risabwa 

na Reta kandi ico gisata kiragirizwa ibiturire mu mashure.Kw’ishure ryisumbuye rya Ruziba  riri mu bahonyanga 

imico harimwo umuyobozi n’uwujejwe ivyigwa,bagirizwa gutanga ibibazo ku banyeshure inyuma yo kugiriranira 

imigenderanire itabereye. Amatohoza yo kuri iryo shure arerekana ibivyabaye,bituma umuyobozi ahagarikwa, 

Mugusozera,muri komine Karusi, umwigisha yarahunze inyuma y’ubusuma bujanye n’ikibazo,vyerekana urundi 

ruhande rw’ibibazo biri mu gisata c’indero mu gihugu,bikongerezwa n’ukubura inyubako zibereye,nko kubura intebe 

II.2.3. UBURENGANZIRA KU MAGARA 

Igisata c’amagara y’abantu mu Burundi, mu kwezi kwa Ruhuhuma caranzwe n’ikena ry’imiti hamwe n’igaruka ry’ikiza 

ca korera muri zone  Nyanza, mu ntara ya Burunga. Ku nkengera z’ikiyaga Tanganyika, amagara y’abantu yarunyutse 

biteye akoba. Indwara ya korera ,bita kenshi  i« ndwara y’umwanda »,ibandanya ivugwa mu gihe ibitaro bifise 

ingorane ry;ikene ry’imiti nkenerwa.Kubw’amasoko yaho,abanyagihugu ntibakivurwa neza.Ivyo bimaze umwaka 

urenga aho ibigo vy’ubuvuzi hamwe n’ibitaro  vy’i Nyanza-Lac birabura kenshi imiti mu bubiko,bigatuma bigora 

kuvura abarwayi bafashwe na korera,inyonko canke marariya. 

Ingaruka y’ivyo yamaze kwibonekeza,abapfuye benshi baraharuwe mu karerea ku buvuzi ka Nyanza-Lac kubw’ibipimo 

vyo kwa muganga. 

Abarwayi bakirwa kenshi baremvye kandi ntibaronka neza ubuvuzi bubereye kubera kubura imiti. 

Kw’igenekerezo rya 8 Ruhuhuma2026,abantu 6 bapfuye baravuzwe ku bitaro vy’i Nyanza-Lac. Amasoko yo kuri ivyo 

bitaro amenyesha ibura ry’imiti ryagabanije ubushobozi bwo kuvura uko bitegekanijwe ku barwayi.  Kuvy’izo ngorane 

z’amagara,abahaba bashikiriza amakenga kandi basaba indongozi zibifitiye ubushobozi ko bo tabara vuba na vuba 

kugira  bongereze imiti kandi  bateze imbere ubuvuzi.Atagikozwe vuba,irandagata rya korera hamwe n’ibitigiri 

vy’abapfa birahakwa kwunyuka muri ako karere gasanze gakarirwa. 

II. 3. UBURENGANZIRA BW’IMIGWI 

II.3.1. UBURENGANZIRA BW’ABANA 

Uburenganzira bw’abana burakingiwe muBurundi biciye mu masezerano mpuza makungu avuga ku burenganzira 

bw’abana (CIDE) yashizweko umukono mu 1990. Igihugu caranashizeho amategeko hamwe na politike yo gukingira 

abana. 

Ariko rero,intambamyi ziracari nyinshi mw’ishirwa mungiro,mu kiringo ca kino cegeranyo co muri 

Ruhuhuma,agateka k’abana karakozweko cane.Iruhande yo gufatwa ku nguvu hamwe n’ayandi mabi yavuzwe aho 

hejuru yakorewe abana,umuhari Iteka waharuye abana 6 hamwe n’imbanyi 2 zakorowe kubushake bw’ababikora. 

Uburorero buvyerekana :  

Ak1: Kuwa 10 Ruhuhuma 2026 hafi y’isaha 8 z’umuhingamo, umugabo Busokoza Divin wo ku mutumba Buhoro, 

muri zone Gatobo, muri komine Tangara,mu ntara Butanyerera  yarahagaritswe n’igiporisi inyuma yo kwemera 

atagahato ko ari we yishe  Gatekakimana King afise 3 n’amezi  6 ,umwana w’umugore wiwe Niyukuri Joselyne  kuwa 

9 Ruhuhuma 2026. 

Kubw’amasoko twaronkeho, nyene gukora iryo bara yarerekanye aho yanyegeje ikiziga c’uwo mwana mu murima 

w’ikawa ya se wiwe Mbonabuca. Yari yamuciye umutwe akoresheje ikintu gitema. Muvyo yashikirije,yaremeye ko 

yamwishe ku gutinya ko azomutorana  kandiko azomuha itongo. Inkuru y’ukuri ivuga ko Busokoza Divin n’umugore 

wiwe  Niyukuri Joselyne  baheruka kwubaka imbere y’amategeko kuwa 31 Kigarama 2025.                                          

Uwakoze iryo bara ari imbere y’inyamiramabi kugira abazwe. Abanyagihugu bo mwako karere basaba ko ubutungane 

bwokora akazi kabwo. 

Ak2: Kuwa 19 Ruhuhuma2026,umuhari Iteka wararonse inkuru ivuga ko kuwa 4 Nzero 2026 isaha zibiri zo mu 

gitondo,umugore akiri muto yitwaNdayishimiye Jeanne, afise imyaka21 , umukobwa wa Sinzumusi Gérard na 

Nahimana Goreth, bimukiye  muri zone Mahonda, muri komine Gishubi, mu ntara ya    Gitega, yagirizwa kuba 

yaravyaye hanyuma akica umwana wiwe yari akomeye neza. 

Kubw’iyo nkuru nyene,Jeanne yarahagaritswe bamusanze ku bitaro aho yari yagiye kwivuza inyuma yogukora iryo 

bara.Ivuga ko yo uwagirizwa icaha yahagaritswe arikumwe n’uwo bavukana yitwa Ndayikeza Yvette, afise imyaka17, 

yamufashije gukora ako kabi kabishe.Bumvikanye ko bamujana hama bakamuta mu gace ka Ntunda, mw’ishamba 

ry’i Gicumbi kuwa 27 Kigarama 2025,ariko ikiziga c’umwana nticigeze kiboneka. Urubanza rwabo bakobwa 2 rwaciye 

rwugururwa.  

Uwo uri wese ubahirizwa 

III. UGUSOZERA N’IBISABWA 

Mu kiringo c’iki cegeranyo,itituka ry’agateka ka zina muntu ribandanya ryibonekeza mu mihingo 

itandukanye y’igihugu.Iki cegeranyo gishira ahabona amabi ajanye no guhonyanga uburenganzira bwo 

kubaho,bwo kubahana ,hamwe n’ubwo kwidegemvya;uburenganzira ku butunzi,imibano n’imico kama. 

Kiranagaruka ku burenganzira bw’abantu no muri politike hamwe no ku burenganzira ku butunzi,imibano 

n’imico kama kuvyerekeye ihungabana ry’ubwo burenganzira kandi kikerekana umwitwarariko.Umuhari 

Iteka uriyamiriza ukudahana amabi yibonekeza ukongera ugasaba ibikurikira: 

Kuri Leta y’u Burundi: 

1. Kubahiriza agateka ka zina muntu, cane cane uburenganzira ku buzima,ukwitwararikana muri 

vyose hamwe n’umwidegemvyo.           

2. Gufata ingingo zo kurandurana n’imizi ukudahana amabi hamwe n’uko abakoze amabi y’ihonyangwa 

ry’agateka ka zina muntu bishura ivyo bakoze. 

3. Kuronsa ubufasha bw’ibanze,harimwo amazi,ubuvuzi,indero hamwe n’ubutungane ku banyagihugu 

bose. 

4. Gutohoza no guhana bimwe biboneka amabi akorerwa abana bato vyabaye akayoberabahinga mu 

Burundi abatware barorera. 

Kubafasha muvyo ubuhinga n’uburyo Reta y’uBurundi harimwo NU,UE hamwe n’abaserukira 

ibihugu vyabo mu Burundi : 

1. Gushigikira utwigoro tw’umuhari Iteka hamwe n’ayandi mashirahamwe aharanira gukingira agateka 

ka zina muntu mu vyerekeye ugukwirikirana ihonyangwa ry’agateka ka zina muntu mu Burundi.  

2. Gukoresha ububasha bwabo mukugondoza abarongozi b’uBurundi bubahirize agateka ka zina muntu 

bongere basezerere ukudahana. 

